
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՍԱՀՄԱՆԱԴՐԱԿԱՆ ՕՐԵՆՔԸ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԱՏԱԿԱՆ ՕՐԵՆՍԳԻՐՔ» ՍԱՀՄԱՆԱԴՐԱԿԱՆ ՕՐԵՆՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հոդված 1. 2018 թվականի փետրվարի 7-ի «Հայաստանի Հանրապետության դատական օրենսգիրք» սահմանադրական օրենքի (այսուհետ՝ Օրենք) 66-րդ հոդվածի 2-րդ մասը «ընդգրկված անձանց,» բառերից հետո լրացնել «Ընդհանուր ժողովի հանձնաժողովների ոչ դատավոր անդամների,» բառերը:

Հոդված 2. Օրենքի 74-րդ հոդվածի 5-րդ մասի 2-րդ կետը «կարգապահական» բառից հետո լրացնել «, Խորհրդատվական» բառով:

Հոդված 3. Օրենքի 77-րդ  հոդվածում՝
1) 1-ին մասում կարգապահական հարցերի հանձնաժողով, բառերից հետո լրացնել Խորհրդատվական հանձնաժողով, բառերը.
2) 4-րդ մասը շարադրել հետևյալ խմբագրությամբ.
«Էթիկայի և կարգապահական հարցերի հանձնաժողովը կազմված է տասնմեկ անդամից, որոնցից վեցը` դատավոր անդամներ, իսկ հինգը` դատավոր չհանդիսացող անդամներ: Դատավոր անդամներից չորսն ընտրվում են առաջին ատյանի դատարանի դատավորներից՝ յուրաքանչյուր մասնագիտացումից մեկ դատավոր, մեկը՝ վերաքննիչ դատարանների դատավորներից, մեկը՝ Վճռաբեկ դատարանի դատավորներից:».
3) լրացնել հետևյալ բովանդակությամբ 5.1-5.2-րդ մասերով.
«5.1. Առաջին ատյանի դատարաններից էթիկայի և կարգապահական հարցերի հանձնաժողովի անդամ կարող է ընտրվել այն դատավորը, որն ունի դատավորի պաշտոնում առնվազն երեք տարվա աշխատանքային փորձ, վերջին երեք տարվա ընթացքում չի ենթարկվել կարգապահական պատասխանատվության և գործունեությունը գնահատված լինելու դեպքում` գնահատման վերջին արդյունքներով ունի լավ կամ բարձր գնահատական:
5.2.  Այն դեպքում, երբ Էթիկայի և կարգապահական հարցերի հանձնաժողովում դատավոր անդամի թափուր տեղ է առաջացել և առաջադրման կամ ինքնաառաջադրման եղանակով չեն ներկայացվել սույն հոդվածի 4-րդ մասի պահանջներին բավարարող թեկնածուներ, կամ թեկնածուների առաջադրումը կամ ինքնաառաջադրումը անհնար է եղել համապատասխան ատյանում կամ մասնագիտացմամբ գործող բոլոր դատավորների սույն հոդվածի 5.1-ին մասին պահանջներին չբավարարելու պատճառով, ապա ընտրությանը կարող են մասնակցել և որպես թեկնածու կարող են առաջադրվել կամ ինքնաառաջադրվել տվյալ ատյանի դատարանում տվյալ մասնագիտացմամբ առավել երկար փորձառություն ունեցող դատավորները: Փորձառության հավասար ժամկետ ունեցող մեկից ավելի դատավորի առկայության դեպքում նախապատվությունը տրվում է տարիքով ավագ դատավորին:».  
4) 8-րդ մասը լրացնել հետևյալ բովանդակությամբ երկրորդ նախադասությամբ.
«Ընդ որում, Էթիկայի և կարգապահական հարցերի հանձնաժողովի անդամ ընտրվելու օրվանից հետո մինչև իր լիազորությունների ժամկետի ավարտը դատավոր չհանդիսացող անդամը չի կարող Հայաստանի Հանրապետության ընդհանուր իրավասության, մասնագիտացված, վերաքննիչ դատարաններում և Վճռաբեկ դատարանում դատական ներկայացուցչություն իրականացնել, ինչպես նաև իր գործունեության ընթացքում և դրանից հետո պարտավոր է «Կոռուպցիայի կանխարգելման հանձնաժողովի մասին» օրենքով սահմանված դեպքում ներկայացնել գույքի, եկամուտների, շահերի և ծախսերի հայտարարագիր:».
5) լրացնել հետևյալ բովանդակությամբ 8.1-ին մասով.
[bookmark: _GoBack]	  «8.1. Էթիկայի և կարգապահական հարցերի հանձնաժողովի դատավոր չհանդիսացող անդամի թեկնածուին առաջադրելու դիմումին կից Դատական դեպարտամենտ է ներկայացվում նաև նրա բարեվարքության վերաբերյալ հարցաթերթիկը: Հարցաթերթիկը ստանալուց հետո` մեկօրյա ժամկետում, Դատական դեպարտամենտի ղեկավարը բարեվարքության վերաբերյալ հարցաթերթիկը ներկայացնում է Կոռուպցիայի կանխարգելման հանձնաժողով` տասնօրյա ժամկետում խորհրդատվական եզրակացություն ստանալու նպատակով: Դատական դեպարտամենտի ղեկավարը թեկնածուի վերաբերյալ Կոռուպցիայի կանխարգելման հանձնաժողովի խորհրդատվական եզրակացությունն ստանալուց հետո այն տրամադրում է Ընդհանուր ժողովի անդամներին՝ Ընդհանուր ժողովի նիստից առնվազն երեք օր առաջ:»:
6) 9-րդ մասի`
ա. «Բարձրագույն դատական խորհրդի պահանջները» բառերը փոխարինել «սույն հոդվածի 9.1-ին մասի պահանջներին» բառերով, 
բ. 3-րդ նախադասության «պահանջները» բառը փոխարինել «պահանջներին բավարարելու վերաբերյալ փաստաթղթերի ցանկը» բառերով.
7) լրացնել հետևյալ բովանդակությամբ 9.1-ին մասով.
«9.1. Էթիկայի և կարգապահական հարցերի հանձնաժողովի դատավոր չհանդիսացող անդամի թեկնածու կարող են առաջադրել այն ոչ առևտրային  կազմակերպությունները, որոնք.
1) ստացել են Հայաստանի Հանրապետության արդարադատության նախարարության պետական ռեգիստրի գործակալության կողմից պետական գրանցում.
2) Դատական դեպարտամենտի կողմից Էթիկայի և կարգապահական հանձնաժողովի դատավոր չհանդիսացող  անդամների ընտրության մրցույթի հայտարարության հրապարակման օրվան նախորդող հինգ տարիների ընթացքում իրենց կանոնադրական նպատակներում որպես գործունեության ուղղություն ներառել են ժողովրդավարության, մարդու իրավունքների պաշտպանության կամ դատական իշխանության ոլորտները և այդ ոլորտներում իրականացրել են փաստացի գործունեություն:».
8) 10-րդ մասի «բաց» բառը փոխարինել «գաղտնի» բառով.
9) լրացնել հետևյալ բովանդակությամբ 10.1-10.3-րդ մասերով.
10.1. Խորհրդատվական հանձնաժողովը կազմված է հինգ անդամից, որոնցից երեքը` առնվազն տասը տարվա փորձառություն ունեցող դատավոր անդամներ, իսկ երկուսը` դատավոր չհանդիսացող անդամներ: Դատավոր անդամներից մեկն ընտրվում է առաջին ատյանի դատարանների դատավորներից, մեկը՝ վերաքննիչ դատարանի դատավորներից, մեկը՝ Վճռաբեկ դատարանի դատավորներից:
10.2. Խորհրդատվական հանձնաժողովի դատավոր չհանդիսացող անդամ կարող է ընտրվել այն իրավաբանը, որն օժտված է բարձր մասնագիտական որակներով և ունի իրավագիտության բնագավառում գիտական աստիճան կամ մասնագիտական աշխատանքի առնվազն հինգ տարվա փորձառություն:
10.3. Խորհրդատվական հանձնաժողովի դատավոր չհանդիսացող անդամների ընտրության ժամանակ հաշվի են առնվում թեկնածուի կրթությունը, նրա՝ սույն հոդվածով սահմանված պահանջներին և նրան ներկայացրած կազմակերպության՝ սույն հոդվածի 9.1-ին մասի պահանջներին համապատասխանությունը։ Խորհրդատվական հանձնաժողովի դատավոր չհանդիսացող անդամը գործում է անհատույց հիմունքներով:.
9) 16-17-րդ մասերի «Դատավորների գործունեության գնահատման» բառերից առաջ լրացնել «Խորհրդատվական,» բառը.
10) 19-րդ մասում դատավոր չհանդիսացող անդամին բառերից հետո լրացնել , բացառությամբ Խորհրդատվական հանձնաժողովի անդամի, բառերը:

Հոդված 4. Օրենքի ողջ տեքստում «հասարակական կազմակերպություններ» բառերը և դրանց համապատասխան հոլովաձևերը փոխարինել «ոչ առևտրային կազմակերպություններ» բառերով և դրանց համապատասխան հոլովաձևերով:

Հոդված 5. Օրենքի 77.1-ին հոդվածի 2-րդ մասը՝
1) լրացնել հետևյալ բովանդակությամբ 3.1-ին կետով.
	«3.1)  դատավոր չհանդիսացող անդամի կողմից վարքագծի կանոնները, ինչպես նաև սույն օրենսգրքի 77-րդ հոդվածի 8-րդ մասի պահանջները խախտելու դեպքում.».
	2) 4-րդ կետում «աշխատակարգով» բառը փոխարինել «գործունեության կարգով» բառերով:
	
Հոդված 6. Օրենքի 78-րդ հոդվածում՝
1) 1-ին մասը  «ընթացիկ գործունեությունը» բառերից հետո լրացնել «՝ հանձնաժողովի գործունեության կարգին համապատասխան: Հանձնաժողովի գործունեության կարգով կարող են սահմանվել հանձնաժողովի նիստերի անցկացման և հարցերի քննարկման առանձնահատկություններ» բառերը.
2)  լրացնել հետևյալ բովանդակությամբ 2.1-2.5-րդ մասերով.
2.1. Դատավորի նկատմամբ կարգապահական վարույթ հարուցելու հարցը լուծելու կամ հարուցված կարգապահական վարույթի արդյունքում միջնորդությամբ Բարձրագույն դատական խորհրդի դիմելու հարցը լուծելու համար Էթիկայի և կարգապահական հարցերի հանձնաժողովի նիստն իրավազոր է, եթե նիստին մասնակցում է հանձնաժողովի առնվազն ինը անդամ: Դատավորի նկատմամբ կարգապահական վարույթ հարուցելու հարցի վերաբերյալ որոշումն ընդունվում է, եթե դրան կողմ է քվեարկել հանձնաժողովի անդամների առնվազն մեկ երրորդը: Հարուցված  կարգապահական վարույթի արդյունքում միջնորդությամբ Բարձրագույն դատական խորհրդին դիմելու հարցի վերաբերյալ որոշումն ընդունում է հանձնաժողովի՝ նիստին մասնակցող անդամների ձայների մեծամասնությամբ: Դատավորի նկատմամբ կարգապահական վարույթ հարուցելու հարցի վերաբերյալ որոշումը չընդունվելու դեպքում կարգապահական վարույթ հարուցելու վերաբերյալ միջնորդությունը համարվում է մերժված, իսկ հարուցված կարգապահական վարույթի արդյունքում միջնորդությամբ Բարձրագույն դատական խորհրդին դիմելու հարցի վերաբերյալ որոշումը չընդունվելու դեպքում հարուցված կարգապահական վարույթը կարճվում է:
2.2. Էթիկայի և կարգապահական հարցերի հանձնաժողովը տարեկան առնվազն մեկ անգամ իր գործունեության կարգով սահմանված կարգով մշակում և Դատական իշխանության պաշտոնական կայքում հրապարակում է պրակտիկայի ամփոփման վերաբերյալ զեկույց հաշվետու ժամանակահատվածում հարուցված և հարուցումը մերժված կարգապահական վարույթների, դրանց հարուցման և մերժման ընդհանրացված հիմքերի և հիմնավորումների, ինչպես նաև հարուցված  կարգապահական վարույթներով միջնորդությամբ Բարձրագույն դատական խորհրդին դիմելու կամ վարույթները կարճելու ընդհանրացված հիմքերի և հիմնավորումների մասին՝ ապահովելով անձնական տվյալների գաղտնիությունը և անանունությունը: Սույն մասով նախատեսված զեկույցը հանձնաժողովը հաշվի է առնում դատավորի կարգապահական պատասխանատվության հարցերի քննարկման և որոշումների կայացման ընթացքում:
2.3. Խորհրդատվական հանձնաժողովը՝
1) դատավորին տրամադրում է գաղտնի խորհրդատվություն դատավորի էթիկայի և վարքագծի կանոնների հարցերով,
2) ապահովելով խորհրդատվություն ստացած դատավորի անձի գաղտնիությունը՝ տարեկան առնվազն մեկ անգամ մշակում և իր գործունեության կարգով սահմանված կարգով Դատական իշխանության պաշտոնական կայքում հրապարակում է ուղեցույց, որը ներառում է տեղեկատվություն հաշվետու ժամանակահատվածում էթիկայի և վարքագծի կանոնների հարցերով բարձրացված խնդիրների և առաջարկված լուծումների մասին: 
2.4. Խորհրդատվական հանձնաժողովի կողմից խորհրդատվությունը տրամադրվում է դիմումի հիման վրա՝ եզրակացության տեսքով: Դիմումները կարող են ներկայացվել անանուն և առանց դատավորին նույնականացնելու հնարավորության: Դիմումների, այդ թվում՝ անանուն և առանց դատավորին նույնականացնելու հնարավորության ներկայացման և գաղտնի խորհրդատվության տրամադրման կարգը սահմանվում է Խորհրդատվական հանձնաժողովի գործունեության կարգով:
2.5. Խորհրդատվական հանձնաժողովի կողմից տրամադրված եզրակացությունն ունի խորհրդատվական բնույթ: Դատավորի նկատմամբ կարգապահական վարույթ հարուցելու իրավասություն ունեցող մարմինները՝ դատավորի նկատմամբ կարգապահական վարույթ հարուցելիս կամ Բարձրագույն դատական խորհուրդը՝ դատավորին կարգապահական պատասխանատվության ենթարկելու հարցը քննելիս կաշկանդված չեն  Խորհրդատվական հանձնաժողովի կողմից տրամադրված խորհրդատվական եզրակացություններով::

Հոդված 7. Օրենքի 115-րդ հոդվածի 1-ին մասում՝
1) ուժը կորցրած ճանաչել 3.1-ին կետը.
2) 4-5-րդ կետերը շարադրել հետևյալ խմբագրությամբ.
«4) չորրորդ հերթին` սույն օրենսգրքի 110.1-ին հոդվածով նախատեսված հատուկ կարգով որակավորման ստուգում անցած անձին` ըստ հատուկ կարգով որակավորման ստուգումը հանձնելու հանրագումարային միավորների նվազման կարգի: Հավասար հանրագումարային միավորների առկայության դեպքում նախապատվությունը տրվում է առավել երկար փորձառություն ունեցող անձին.
5) հինգերորդ հերթին՝ թեկնածուների ցուցակի համապատասխան մասնագիտացման բաժնի՝ Արդարադատության ակադեմիան ավելի վաղ ավարտած թեկնածուներին, այդ թվում՝ դատավորների թեկնածուների ցուցակում ընդգրկված գիտական աստիճան ունեցող թեկնածուներին և վերջին 10 տարվա ընթացքում մասնագիտական աշխատանքի առնվազն ութ տարվա փորձառություն ունեցող թեկնածուներին՝ ըստ Արդարադատության ակադեմիան ավարտելու հանրագումարային միավորների նվազման կարգի: Հավասար հանրագումարային միավորների առկայության դեպքում նախապատվությունը տրվում է առավել երկար փորձառություն ունեցող թեկնածուին.».
3) 6-րդ կետն ուժը կորցրած ճանաչել:

Հոդված 8. Օրենքի 116-րդ հոդվածի՝
1) 4-րդ մասում՝ «3-րդ, 5-րդ և 6-րդ կետերով սահմանված դեպքերում» բառերը փոխարինել «3-րդ և 4-րդ կետերով սահմանված դեպքում, ինչպես նաև դատավորների թեկնածուների ցուցակում ընդգրկված գիտական աստիճան ունեցող թեկնածուի և վերջին 10 տարվա ընթացքում մասնագիտական աշխատանքի առնվազն ութ տարվա փորձառություն ունեցող» բառերով.
2) 5-րդ մասը շարադրել հետևյալ խմբագրությամբ.
«5. Սույն օրենսգրքի 115-րդ հոդվածի 1-ին մասի 5-րդ կետով սահմանված դեպքում թեկնածուի անհամաձայնությունը հանգեցնում է նրան դատավորների թեկնածուների ցուցակից հանելուն, բացառությամբ`
1) հղիության և ծննդաբերության, նորածնի որդեգրման կամ նորածնի խնամակալ նշանակվելու հետ կապված արձակուրդում գտնվելու պատճառներով հրաժարվելու դեպքի, 
2) այն դեպքի, երբ ցուցակում առկա են Արդարադատության ակադեմիայի թափուր տեղին համապատասխան մասնագիտացման նույն տարվա շրջանավարտներ, որոնք ունեն իրենից նվազ հանրագումարային միավորներ: Սույն կետը չի տարածվում դատավորների թեկնածուների ցուցակում ընդգրկված գիտական աստիճան ունեցող  թեկնածուի և վերջին 10 տարվա ընթացքում մասնագիտական աշխատանքի առնվազն ութ տարվա փորձառություն ունեցող թեկնածուի վրա:».
3) 6-րդ մասում «4-րդ կետով սահմանված դեպքում» բառերը փոխարինել «5-րդ կետով սահմանված դեպքում (բացառությամբ դատավորների թեկնածուների ցուցակում ընդգրկված գիտական աստիճան ունեցող թեկնածուի և վերջին 10 տարվա ընթացքում մասնագիտական աշխատանքի առնվազն ութ տարվա փորձառություն ունեցող թեկնածուի)» բառերով:

Հոդված 9. Օրենքի 119-րդ հոդվածում՝ 
1) 2-րդ մասից հանել «խորհրդակցական սենյակում՝» բառերը,
2) լրացնել հետևյալ բովանդակությամբ 2.1.-ին մասով.
«2.1. Դատավորն իր դիմումով կարող է միջնորդել Բարձրագույն դատական խորհրդին՝ դիմումի քննարկումը անցկացնելու խորհրդակցական սենյակում: Դատավորի միջնորդությունը բավարարելու դեպքում  քվեարկությունը անցկացվում է  խորհրդակցական սենյակում:»:

Հոդված 10. Օրենքի 120-րդ հոդվածի 3-րդ մասից հանել «խորհրդակցական սենյակում՝» բառերը:

Հոդված 11.  Օրենքի 165-րդ հոդվածի 1.1-ին մասը լրացնել հետևյալ բովանդակությամբ նախադասությունով.
 «Դատավորին ոչ իր լիազորությունների իրականացման կապակցությամբ ազատությունից զրկելու մասին անհապաղ տեղեկացվում են Բարձրագույն դատական խորհրդի նախագահը և Գլխավոր դատախազը:»:

Հոդված 12. Եզրափակիչ մաս և անցումային դրույթներ
1. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
2. Սույն օրենքն ուժի մեջ մտնելուց հետո` եռամսյա ժամկետում, Ընդհանուր ժողովն ընտրում է Խորհրդատվական հանձնաժողովի անդամներին և Էթիկայի և կարգապահական հարցերի հանձնաժողովի դատավոր չհանդիսացող անդամներին։
3. Սույն օրենքն ուժի մեջ մտնելուց հետո` եռամսյա ժամկետում Ընդհանուր ժողովը հաստատում է Խորհրդատվական հանձնաժողովի գործունեության կարգը:
4. Սույն օրենքն ուժի մեջ մտնելուց հետո՝ եռամսյա ժամկետում, Ընդհանուր ժողովի հանձնաժողովների գործունեության կարգերը համապատասխանեցվում են սույն օրենքին և դրանով սահմանված հանձնաժողովների ընտրության նոր կարգավորումներին:
5. Սույն օրենքի 7-րդ հոդվածի գործողությունը տարածվում է սույն օրենքն ուժի մեջ մտնելուց հետո հաստատված դատավորների թեկնածուների ցուցակներից առաջին ատյանի դատարանի դատավորի պաշտոնի թափուր տեղ առաջանալու դեպքում Բարձրագույն դատական խորհրդի կողմից Հանրապետության նախագահի նշանակմանն առաջարկելու նպատակով թեկնածու ընտրելիս առաջարկություն ներկայացնելու նկատմամբ:

